
Zašto Stvoritelj želi da spasi sve
živote

Zašto Stvoritelj želi da spasi sve živote? Zbog svoje ljubavi
prema njima i zato što im je On darovao život.

Tokom ove završne faze ciklusa formiranja, trajanja,
degeneracije i uništenja kosmosa, Stvoritelj je proveo 200
miliona godina stvarajući Tri domena, kao i planirajući i
uspostavljajući mnoge načine i mogućnosti da se životi
mogu spasiti, dok je istovremeno uspostavljao temelje za
kulturu čovječanstva, razmišljanje i ponašanje. Osim toga,
On je koristio svoje vlastito božansko tijelo da smanji i
razriješi grešnu karmu mnoštva života! On je dao sve svoje
da bi spasio sav život.

U proteku tih 200 miliona godina, Stvoritelj se istovremeno
reinkarnirao u više tijela, nebrojeno mnogo njih, i postavio
temelj za kulturu čovječanstva na ovom svijetu, dok je
nadgledao i čuvao moral čovječanstva; ovo je učinjeno kako
bi ljudi jednog dana – kada, tokom Posljednjih vremena,
nastupi doba spasenja – mogli ispuniti standard koji su za
njih postavila božanska bića. Duše ljudi su se iznova
reinkarnirale tokom dugih, dugih vjekova istorije i provele
su desetine miliona godina u čekanju. Vremenom su prava
tijela duša većine ljudi na svijetu (a to važi za sve etničke
grupe i rase) uspostavila neki oblik srodničkog odnosa sa

Stvoriteljem. To je navelo Stvoritelja da samo još više voli
ljude svijeta, svoj narod. Sa dolaskom Posljednjih vremena,
životima bez takvog odnosa postalo je zabranjeno da
postanu ljudi; ovo je učinjeno kako bi se osiguralo da
zadatak spasenja može biti bolje obavljen. Do tog vremena,
sva prava tijela ljudi na ovoj Zemlji postala su tijela Njegovog
naroda. A to važi i za božanska bića u koja ljudi vjeruju, koja
su se inkarnirala kao ljudska bića i služila su svrsi
prenošenja duhovnih učenja. Preuzimajući ljudski oblik,
njihova misija je bila postaviti osnove kulture, koju je
božansko namijenilo krajnjem spasenju ljudi od strane
Stvoritelja. Kreposne, autentične religije koje su ona ostavila
ovom svijetu nastavile su postojati kako bi podržale moral,
dok ljudi čekaju svoje konačno spasenje od Stvoritelja.
Stvoritelj ima prava da voli svoj narod, a Njegova ljubav je
još veća prema onima koje smatra dostojnim te ljubavi. On
na to ima pravo, i niko i ništa ne smije se u to mješati. To je
Njegova vrhovna milost prema tim životima!

Stvoritelj je Gospodar svih božanskih bića u Kosmosu. On je
tvorac Gospodara gospodara, Kralja kraljeva, On je Suveren
svih života - uključujući ljudske živote u Tri domena,
duhovna bića i materijalne stvari, koje je On stvorio.
Njegova ljubav je najveći i najsvetiji blagoslov za sve živote!
Za bilo koju osobu na ovom svijetu nema veće časti nego da
je On voli!

Učitelj Li Hongzhi
17. aprila 2023

Prevod na bosanski, 20.04.2023.

